Həzm sistemi orqanları quruluşu, inkişafı,topoqrafiyası
Bütün canlıların həyati proseslərindən biri də qidalanmadır ki, bu proses həzm orqanlarının iştiraki ilə həyata keçirilir.  Həzm, qidanın qəbul edilərək həzm sistemi orqanlarında müxtəlif mexaniki, kimyəvi və fermentativ təsirlərə məruz qaldıqdan sonra onun müəyyən hissəsi sorulub, qalan hissəsi isə orqanizmdən xaric edilməsi kimi mühüm bir prosesə deyilir. Bu proses  həzm aparatının üzvlərinin hesabına həyata keçirilir. Həzm aparatına isə həzm kanalı və həzm aparatında yerləşən vəzilər aiddir. Həzm kanalının yetkin şəxslərdə 8-10 metr uzunluqda olub, aşağıdakı şöbələrə ayrılırlar: ağız boşluğu, udlaq, qida borusu, mədə, nazik və yoğun bağırsaqlar. Həzm sistemi orqanları udlaqdan başlayaraq sona kimi endodermadan əmələ gələn ilk  bağırsaqdan və onu əhatə edən ventral mezodermal lövhədən inkişaf edir. Ancaq ağız boşluğunun və düz bağırsağın son hissəsi ektidermadan inkişaf edir. Embrional inkişafın 3-4 -cü həftəsində ilk bağırsaq borusu  hər iki ucu qapalı olub rüşeymin daxilində yerləşir.  Bunun orta hissəsində, borunun göbək nahiyyəsində, yumurta sarısı bağırsaq axacağı vasitəsilə rüşeymin xaricində yerləşən yumurta sarısı kisəsilə əlaqə yaradır. Ancaq rüşeymin inkişafı ilə əlaqədar olaraq bu kisələr və axacaqlar reduksiyaya uğrayaraq, aradan götürülür. İlk bağırsaq borusu rüşeymin bütün bədən boşluğu  boyu yerləşir  və hər iki ucu qapalı olur. Bunun yuxarı kranial ucu udlaq zarı vasitəsilə ağız boşluğu ilə əlaqə yaradır. Rüşeymin inkişafının 3-cü həftəsində alın qabarı ilk bağırsağın kranial ucuna doğru dərinləşərək ilk ağız çuxurunu əmələ gətirərək ona təmas edir və udlaq zarını dələrək əlaqə yaradır. İnkişafın bu dövründə ektodermadan əmələ gəlmiş alın qabarında üç çıxıntı-yan, orta alın və burun çıxıntılarına ayrılırlar. Ağız çuxurunun yanlarından çənə qövsləri və əng çıxıntıları  yerləşir ki, bununla onlar əhatə olunur. Bunlardan isə çənə  və aşağı dodaq inkişaf edir. Əng çıxıntıları  aşağıdan bir-birilə birləşib sərt və yumşaq damağı əmələ gətirirlər. 
Emrional həyatın 5-ci həftəsində rüşeymdə əng çıxıntılarının içəri səthində  bir cüt damaq yastıqları əmələ gəlir  ki, onlar orta xəttə doğru  inkişaf edərək ilk ağız boşluğunun yuxarı və aşağı hissələrini əmələ gətirirlər. Həzm orqanlarının inkişafında ilk bağırsaq özü də 3 hissəyə: ön bağırsaq, orta bağırsaq və arxa bağırsağa ayrılırlar. Ön bağırsaqdan qida borusu  və mədə inkişaf edir. Ön bağırsağın mezenximindən qida borusunun saya əzələ elementləri  və borləşdirici toxuma qatı inkişaf edir. Qida borusu rüşeymin 4-cü həftəsində nisbətən yuxarıda yerləşir  və qısa olur. Sonra bu aşağı enir. Udlağın yuxarı hissəsindən aşağıya doğru isə mezodermadan eninəzolaqlı, əzələlər inkişaf edir. Bundan aşağıda isə yenidən saya əzələ başlayır. 
Ön bağırsağın son hissəsindən mədə inkişaf edir. Rüşeymin 4-cü hətəsində ön bağırsağın aşağısı genişlənir, venteral və dorzal kənarları, sağ və sol səthləri müəyyənləşir. Mədənin selikli qişa epiteli və vəzilər epitelidən, mezenximdən isə əzələ və birləşdirici toxumaları inkişaf edir. Orta və arxa bağırsaqdan nazik və yoğun bağırsaqlar, qaraciyər və mədəaltı vəzi inkişaf edir. 
Rüşeymin 4-cü həftəsindən başlayaraq bağırsağın aşağı ucu bədənboyu aşağı enir və kloakaya adlanan genişlənmədə qurtarır. Kloaka zarı bağlı olur, sonra bu zar dəlinərək düz bağırsağın anus dəliyinə və sidik-cinsiyyət dəliyi vasitəsilə xaricə açılır. Rüşeymin 5-ci  həftəsində bağırsaq aşağı uzanır və ucunda göbək ilgəyi əmələ gətirir ki, bunun da çıxacağı enən və qalxan qollara ayrılır. Enən qoldan onikibarmaq bağırsaq, acı bağırsaq və qalça bağırsağı differensasiya olunur. Qalxan qoldan  kor bağırsaq və yoğun bağırsaqlar differensasiya olunurlar. Qalxan qolun başlanğıc hissəsində genişlənmə əmələ gəlir ki, buradan da kor bağırsağın mayası qoyulur  və nazik bağırsağın hüdudu müəyyən olunur. 
İnkişafın 5ci həftəsindən başlayaraq müsariqə və bağlar inkişaf edir ki, bunlar daxili orqanları əhatə edərək, aralarından keçərək bir-birilə əlaqə yaradır və onların topoqrafiyasında əhəmiyyət kəsb edir. İnkişafın 4-cü həftəsindən orta bağırsaqdan epitel törəmələr əmələ gəlir ki, bunlardan da qaraciyərin mayası qoyulur və öd axarlarının, öd kisəsinin də mayası meydana çıxır. Eləcə də buradan mədəaltı vəzin mayasıda meydana gəlir. 
Həzm sisteminin başlanğıcını ağız boşluğu  təşkil edir. Ağız boşluğu iki yerə ayrılır: ağız dəhlizi və xüsusi ağız boşluğu. Ağız dəhlizi ağız boşluğundan dişlər və alviol çıxıntıları ilə ayrılırlar.
Xüsusi ağız boşluğu. Xüsusi ağız boşluğunun ön tərəfdən yanlardan, dişlərdən və alviol çıxıntılarından, yuxarıdan damaq, aşağıdan çənəaltı-dilaltı, çənəaltı ikiqarıncıqlı əzələlərdən əmələ gəlmiş ağız diafraqması, ağız dibini təşkil edir ki, buda arxadan ənsəyə keçir. Ağız qapandıqda onun içərisi tamamilə dil ilə tutulur. Ağız dibi və dilin altındakı selikli qişa dilin altında dil yüyənini əmələ gətirirlər. Bu yüyən yan tərəfdən  ətciklər vasitəsilə dilə və aşağıdan ağız diafraqmasına, arxadan dilin kökünə-dibinə bağlanırlar. Bu ətciyin üzərində çənəaltı və dilaltı ağız suyu  vəzilərinin axaxaqları  açılır ki, bunlarda öz növbəsində xüsusi ağız boşluğuna açılır. Ətciyin üzəri kapilyar qan damarları ilə zəngindir. Ağız boşluğunda çoxqatlı epitel toxumadan ibarət çoxlu selik hasil edən vəzilər yerləşir ki, bunlar da ağız suyu ifraz edirlər. Xüsusi ağız boşluğu arxa tərəfdə ənsək dəliyi ilə udlaqla əlaqələnir. 
Udlaq. Udlaq  boyun nahiyyəsində, fəqərələrin ön tərəfində həzm və tənəffüs üzvlərinin  başlanğıcının üstündə, ağız boşluğundan sonra yerləşir. Uşaqlarda udlaq nisbətən yuxarıda yerləşir. Belə ki, yenidoğulmuşlarda III-IV boyun fəqərələri arasında hüdudlanır, 12-13 yetkin şəxslərə məxsus sahəyə IV-VII boyun fəqərələri bərabərliyinə qədər enir. Udlağın uzunluğu 11-14 sm-ə bərabər ölçüdə yerləşir. Udlaq ön tərəfdən burun boşluğu ilə, burun boşluğu və qırtlaqla əlaqədə olub, arxa tərəfdən boyun fəqərələrinin cisimləri ilə, aşağıdan isə VI boyun fəqərəsi bərabərliyində qida borusuna keçir. Udlaq öndən bir cüt xoanalar vasitəsilə burun boşluğu ilə, xoanaların yanlarında yerləşən bir cüt dəliklə eşitmə borusu vasitəsilə, orta qulaq boşluğu ilə, aşağıdan əsnək vasitəsilə ağız boşluğu ilə əlaqə yaradırlar. Udlağın ağız hissəsi əsnək vasitəsilə ağız boşluğu ilə, aşağı tərəfdən isə daralaraq udlağın qırtlaq hissəsilə birləşir. Udlağın dal divarı arasında udlaqarxası sahə yerləşir ki, bu sahə gövşək birləşdirici toxumadan ibarətdir. Bu toxuma udma aktında udlağın hərəkətini təmin edir. 
Udlağın əzələləri eninəzolaqlı əzələlərdən olub, üç cüt yuxarı, orta və daraldıcı və iki cüt udlağı qaldıran əzələlərdən təşkil olunmuşdur.  Udlağı qaldıran əzələlər, yumşaq damağın və dilin əzələləri ilə birlikdə  yığıldıqda udma aktı baş verir. Bu zaman qırtlaq yuxarı qalxır, dilin kökü arxaya darılaraq qırtlaq qapağını yuxarı qaldırır, dala çəkir, qırtlaq girəcəyini qapayır. Bu da öz növbəsində qidanın qırtlağa düşməsinin qarşısını alır və qida borusuna keçməsinə şərait yaradır. 
Yenidoğulmuş uşaqlarda qırtlaq çox qısa olur. Onun sagittal ölçüsü 20 mm-ə çatır. Sonra bu ölçülər tədircən artır, 3-7 yaş arasında sürətlə böyüyür, sonra zəifləyir və 14 yaşdan sonra yenə sürətlə böyüməyə davam edir. 18 yaşda tam formalaşaraq eni 2 dəfə artır, sagittal ölçüsü böyüyərək təxminən 30 mm-ə çatır.
Xoanalar uşaqlarda dar olur, təxminən 5 aylıq uşaqda hündürlüyü 9 mm, 2 yaşında 10 mm olduğu halda, yetkin şəxslərdə 28-34 mm-ə çatır. 
Udlaq qan damarları ilə və sinirlərlə təchizatı çox yaxşı təmin olunmuşdur.  Udlaqda limfa sistemi və limfa damarları, limfa düyünləri yaxşı inkişaf etmiş və münasib sahələrdə yerləşmişlər. Udlaqdakı venoz damarlar birləşərək vidaci venaya açılır. Udlağın sinirlənməsi dil-udlaq və azan sinirinin parasimpatik şaxəsilə və sinaptik sinirinin qırtlaq-udlaq şaxəsilə təmin olunur. 
Qida borusu.  Qida borusu udlaqdan sonra başlayaraq mədəyə qədər uzanır və diafraqmanı keçərək mədəyə daxil olur.  Bu borulu üzv olub, VI boyun fəqərəsinin  aşağı kənarı bərabərliyindən başlayıb, döş boşluğunun arxa divarı ilə onurğanın ön tərəfi ilə aşağı gedərək nəfəs borusunun arxasında IV-V fəqərələri səviyyəsində qismən sola, sol bronxun dalından keçib sağa doğru meyillənir. Sonra VIII döş fəqərəsi bərabərində diafraqmadakı qida borusuna məxsus dəlikdən keçərək mədəyə daxil olur. Qida borusunun uzunluğu 25-30 sm-ə bərabər olur. Qida borusu topoqrafik cəhətdən -boyun, döş, və qarın hissələrə ayırılırlar. Eləcə də qida borusunun üç daralması və iki genişlənən hissələri vardır. 
Həzm sistemi orqanlarının divarları kimi də qida borusunun divarları da selikli, selikaltı əzələ qişasından və xaricdə birləşdirici toxuma qişası-adcentisiyadan təşkil olunmuşdur.  Selikli qişanın üzəri çoxqatlı yastı epitelidən təşkil olunaraq bir neçə büküşlər əmələ gətirirlər. 
Qida borusunda daxildə həlqəvi, xaricdə isə boylama istiqamətdə əzələlər yerləşir. Qida borusunun üçdə biri eninəzolaqlı, ortada qarışıq və aşağı hissədə isə saya əzələ tozumalarından təşkil olunmuşdur. Qida borusunun xarici səthində gövşək birləşdirici toxumadan əmələ gəlmiş toxuma ilə qonşu orqanlarla əlaqə yaradır. Yaşla əlaqədər olaraq qida borusunda bir sıra dəyişikiliklər baş verir.  Beləki, yenidoğulmuşlarda qida borusu qıfa bənzəyir yəni onun yuxarı hissəsi genişdir, aşağı getdikcə daralıb qıfa bənzəyir. İki ayına qədər  qida borusunun diametri 7-8 mm-ə, altıaylıqlarda 9 mm, iki yaşında 10 mm, 6-12 yaşlarında 12 mm-ə bərabər olur.
Topoqrafik cəhətdən yaşla əlaqədar olaraq bəzi dəyişiklikər baş verir. Beləki, bir yaşına qədər qida borusunun uşaqdan başlanan ucu VI, 6 yaşlarında  V boyun fəqərələri bərabərində olur. Ancaq 15 yaşlarında  VI-VII boyun fəqərələri bərabərliyinə qədər enir. Qarın hissəsi sonralar enib VII-IX döş fəqərələri bərabərində olur.
Qida borusunda qan damarları, limfa damarları, limfatik tor  yaxşı inkişaf etmiş və onu əhatə edirlər. Sinir sisteminin təchizatı azan sinirinin şaxələrilə və döş aorta kələfinin şaxələrilə innervasiya edilir. 
Mədə. Həzm sistemi orqanlarından olan mədə, qarın boşluğunda, qida borusunun sonunda və onikibarmaq bağırsağın başlanğıcı arasındakı səhədə yerləşir. Həm də mədə həzm sistemi orqanlarından ən geniş olan hissəsidir, formaca retroya bənzəyir. Uzunluğu 25-30 sm, eni 12-14 sm, çəkisi 70 q və tutumu 3 litirə qədərdir. Şəkil.1

Quruluşuna gəldikdə isə qida borusunun mədəyə açılan hisəssinə- mədə girəcəyi və ya kardial hissəsi, oniki barmaq bağırsağa keçən hissəsinə çıxacağı və ya pilolik hissəsi, girəcəyi ilə çıxacağı arasındakı sahəsinə cismi, girəcək dəliyinin  yuxarı arxa hissəsinə dibi və ya fundal hissə deyilir. Həmdə mədənin iki əyriliyi vardır: sağa doğru olan əyrilik kiçik əyrilik, sola doğru olan əyriliyə isə böyük əyrilik deyilir. Kiçik əyrilik qaraciyər qapısına doğru baxır, böyük əyrilik isə dalağa söykənir, yuxarıdan dibi isə diafraqmaya söykənir. 
Mədə də borulu orqanlara aid olub, divarı selikli, sülikaltı, əzələ qişalarından və xarici seroz qişadan təşkil olunmuşdur. Selikli qişa xüsusi qatdan və əzələ təbəqəsindən ibarət olub, üzəri birqatlı epiteli toxuması ilə örtülmüşdür və üzərində mədə şirəsi ifraz edən vəzilər yerləşir, çəhrayı rəngdədir.
Mədənin əzələ qatı saya  əzələ toxumasından əmələ gələrək üç istiqamətdə yerləşirlər. Daxildə çəp, oratada həlqəvi və xaricədə boylama istiqamətdə olurlar. Dairəvi qat mədənin çıxacağı nahiyəsində büzücü əzlələrdən təşkil edilir.
Çəp əzələlər əsasən mədinin girəcəyi ətrafında və qismən onun ön və arxa divarlarında yerləşirlər. Bu əzələ onu örtən selikli qişa ilə birlikdə kardial qapaq adlandırılır. Bu əzələlər mədədə qidanın qarışdırılmasında və hərəkət  etdirilmısində iştirak edir.
Mədənin seroz qişası periton təbəqənin bir hissəsidir, mədəni xaricdən örtür, onu hamar və sürüşkən edir. Mədənin topoqrafiyasına gəldikdə onun 5/6 hissəsi qarın boşluğunun orta xəttindən solda, 2/6 hissəsi sağda, orta kəmər bərabərində 2/4, 2/3 hissəsi sol qabırğaaltı və 3/4 hissəsi xüsusi qarınaltı hissəsində yerləşir. Yenidoğulmuşların mədəsinin selikli qişası qan damarları ilə çox yaxşı təchiz olunmuşdur. Şərikli qişa başqa qatlara nisbətən qalın olur və çoxlu miqdarda vəziləri olur (500000-ə). Yetkin şəxslərə nisbətən bu 50 dəfə çoxluq təşkil edir. Mədənin xüsusi vəzisi 2,5 yaşa qədər xlorid turşusu tərkibli şirə ifraz etmirlər. Mədənin anatomik həcmi  yetkin şəxslərdə 2-2,5 litr olur. Yenidoğulmuşların həyatının ilk 4 günündə mədənin həcmi 30-45 ml, birinci ayda 120-140 sm-3, bir ildən sonra isə 300-400 sm-ə bərabər olur. 3 yaşında mədənin həcmi 580-680 sm-ə, 12 yaşında isə1500 sm3 bərabər olur. Mədənin uzunluğu 12-14 sm, yallı  şəxslərdə 20-30 sm, yenidoğulmuşların 5 sm, 1 yaşında 8-9 sm, 8 yaşında 14-18 sm-ə bərabər olur. Mədənin eni 10-16 sm-ə çatır. Uşaqlarda əvvəl 3 sm, sonra isə 6-7 mm-ə qədər olur. Mədə çoxlu qan damarları gəlir bunlara sol və sağ mədə arteriyaları, qaraciyər qapısından ayrılan kiçik əyriliyə gələn ateriya, piylik, müsariqə arteriyaları aiddir. Dibinə isə dalağa gələn arteriyadan ayrılan şaxə, dalağın qısa mədə arteriyası gəlir. Eləcə də müvafiq venalar çıxır. Limfa damarları ilə də zəngindirlər. Mədənin sinirlənməsi iki azan sinirnin şaxələri ilə, simpatik kökün şaxələri və günəş kələfindən gələn şaxələrlə həyata keçirilir. 
Nazik bağırsaqlar. Mədənin çıxacağı olan pilorik hissədən sonra həzm sisteminin ən uzun şöbəsi olan nazik bağırsaqlar başlayır. Nazik bağırsaqlar XII döş və I bel fəqərəsi bərabərindən başlayaraq sağ qalça çuxuru nahiyyəsində kor bağırsağa açılır və həmin nahiyyəinin qismən önünüdə yoğun bağırsağa keçir. Nazik bağırsağın uzunluğu 5-6 metrə çatır. Gedişinə, quruluşuna və funksiyasına görə üç hissəyə ayrılır: 1.onikibarmaq bağırsaq; 2. Acı bağırsaq; 3. Qalça bağırsaq.  Onikibarmaq bağırsaqda qida  maddələri kimyəvi, germentataiv və qisməndə mexaniki təsirə məruz qalır və dəyişikliklər gedir. Acı və qalça bağırsaqlarda sorulma prosesi və məaddələrin son məhsullara ayrılma prosesi gedir.
Onikibarmaq bağırsaq.  Onikibarmaq bağırsaq mədədən sonra gəlib, nazik bağırsaqların başlanğıcını təşkil edir. Bu 25-30 sm uzunluğunda, nalabənzər formada, ayparaşəkilli olub, mədəaltı vəzin baş tərəfini əhatə edir. Gedişinə görə onikibarmaq bağırsaq 4 hissəyə ayrılır: yuxarı, enən, aşağı və qalxan hissələr. Yuxarı hissəsi mədənin çıxacaından başlayaraq sağa doğru gedərək öd kisəssinin boynu bərabərində enən hissəyə keçir ki, bunun yuxarısında əyrlilik əmələ gəlir. Enən hissə şaquli istiqamətdə aşağı gedərək aşağı əyriliyi əmələ gətirərək aşağı üfuqi hissəyə ayrılır. Sonra köndələn istiqamətdə gedərək qalxan hissəyə keçir ki, bu da ən qısa hissə hesab olunur.
Onikibarmaq bağırsağın enən hissəsinə öd axarı və mədəaltı vəzin axacaqları açılır. Bunlar həmin sahədə yerləşən böyük məməcik şırımından 2 sm yuxarıda yerləşən kiçik məməciyin üzərindəki sahəyə təsadüf olunur. Onikibarmaq bağırsaq qan damarları ilə sinirlərlə və limfa kapilyarları ilə çox zəngin təchiz olunmuşdur. 
Acı və qalça bağırsaqlar arasındakı həqiq sərhəddi ayırd etmək çətindir. Bunların uzunluqları şərti olaraq müəyyənləşdirlir. Bunların hər ikisinin uzunluğu 5 metrə qədərdir ki, bunuda 2/5 hissəsi qalça bağırsaq hesab edilir. Yerləşmələrinə görə bunlar qarın boşluğunda 14-16 ilgəklər əmələ gətirirlər. Adətən acı bağırsaqlar ilgəkləri qarın boşluğunun yuxarı sol tərəfində, qalça bağırsaqların ilgəkləri aşağı sağ tərəfdə yerləşirlər. Bu bağırsaqlar xarici peritondan əmələ gəlmiş müsariqə ilə örtülü olduğu üçün onlara müsariqəli bağırsaqlar deyirlər. Bağırsaqlar müsariqə ilə qarın boşluğunun arxasına bağlanırlar.
Acı və qalça bağırsaqlarının divarları da selikli, selikaltı, əzələ və seroz qatlardan təşkil olunmuşdur.  Bu bağırsaqların selikli qişasında çoxlu xovlar, dairəvi büküşlər, limfatik folikullar və bağırsaq şirəsi, selik ifraz edən vəzilər vardır. Bağırsaqların selikli qişa divarı çəhrayı rəngdədir. Bağırsaq xovlarının hübdürlükləri 0,5-1 mm, qalınlığı isə 0,1 mm-ə bərabər olur. 
Qalça bağırsaq sağ qalça çuxurunda yoğun bağırsağın başlanğıcına keçən yerdə kor bağırsağa açılır. Burada selikli qişadan əmələ gəlmiş kor bağırsaq -qalça qapağı və əzələ qişasından əmələ gəlmiş büzücü əzələ yerləşir. Bu qapaqlar yoğun bağırsağa toplanmış qida qalığını nazik bağırsağa qayıtmasının qarşısını alır. Acı və qalça bağırsaqların forması, ölçüsü və vəziyyəti yaşdan asılı olaraq dəyişirlər. Beləki onikibarmaq acı bağırsaq əyriliyi  uşaqlarda I bel fəqərəsi bərabərindən başlandığı halda, yetkin şəxslərdə II bel fəqərəsi bərabərliyinə qədər enir. Qalça bağırsağın qurtaran ucu yetkin şəxslərdə sağ qalça çuxurunda olduğu halda, yenidoğulmuşlarda IV bel fəqərəsi bərabərində yerləşir. Uşaqlarda böyük piylik zəif olur, 6-7 yaşlarında artıq böyük piylik bağırsaqların on tərəfini tam örtür. Bu bağırsaqlar  qan damarları, limfa kapilyarları, limfa düyünləri ilə də zəngin olur. Sinirlənməsi azan sinirlərinin, yuxarı müsariqə kələfinin və günəş kələfinin şaxələrilə innervasiya olunur.  Şəkil 2.

     Yoğun bağırsaq. Nazik bağırsaqların ardını yoğun bağırsaqlar davam etdirir, həzm sisteminin anusa qədər ki, son hissəsini təşkil edir. Yoğun bağırsaqların uzunluğu 1 metr 30 sm olub, üç hissəyə ayrılır; 1)kor bağırsaq; 2)çəmbər bağırsaq; 3)düz bağırsaqlar. Bunlardan uzunu çəmbər bağırsaq olub, 4 hissəyə bölünür. Bunlara qalxan, köndələn, enən və "S"-ə bənzər bağırsaqlar aiddir. Yoğun bağırsaqlar əsasən qarın boşluğunda və kiçik çanaqda yerləşirlər.
Yoğun bağırsaqların divarları da selikli qişa, selikaltı qat əzələ və seroz qişalardan təşkil olunmuşdur. Yoğun bağırsaqların selikli qişasında xovların çox kiçik və nəzərə çarpacaq dərəcədə olmamasıdır. Ancaq bu sahədə qan damarları və limfa folikulları, sinir kələfləri yaxşı inkişaf etmişdir. Eləcə də selikli qişanın üzərində aypara formada büküşlər yerləşir ki, bu yoğun bağırsağın funksiyasını artırır.Yetkin şəxslərdə yoğun bağırsaqların uzunluğu 150-170 sm arasında tərəddüd edir. 
Kor bağırsaq. Nazik bağırsağın açılan yerinin aşağı hissəsində kor bağırsaq yerləşir. Bu yoğun bağırsağın başlanğıcı və ən son hissəsidir. Qalça bağırsağın yoğun bağırsağa açılan hissəsinə qalça-kor bağırsaq dəliyi deyilir. Burada büküşlər və dairəvi əzələlər yerləşir. Topoqrafik baxımdan kor bağırsaq qalça çuxurunda yerləşir, uzunluğu 6-8 sm-ə bərabərdir. Soxulcanabənzər çıxıntının ağzında selikli qişadan ibarət aypara formada qapaq olur. Soxulcanabənzər çıxıntıya appendiks deyilir. Bunun içərisində limfa folikulları yerləşir ki, bunların hasil etdiyi maddələr və umumən folikullar mikroorqanizmlərlə mübarizə apararaq onları neytrallaşdırır, zərərsizləşdirirlər. Apendiks, adətən, kiçik çanaqda sallanmış vəziyyətdə olur. Ancaq bəzən yerini dəyişib kor bağırsağın içəri və bayır tərəfinə, bəzən isə yuxarıya doğru da meyilli olur. Apendiksin uzunluğu da müxtəlif olur, belə ki, uzunluğu 2 sm-dən 20 sm arasında dəyişə bilir. Kor bağırsaq və appendiks hər tərəfdən peritonla ötülü olub, periton daxili üzvlərə  aiddir.
Çənbər bağırsaq. Çəmbər bağırsaq yerləşməsinə və gedişinə görə 4 hissəyə: qalxan, köndələn, enən  və "S"-ə bənzər çənbər bağırsağa ayrılırlar.
Qalxan çənbər bağırsaq sağ qalça çuxurunda kor bağırsaqdan başlayıb, onurğa sütunun sağ tərəfilə yuxarı qalxaraq qaraciyərin altında sağ çənbər bağırsaq əyriliyi əmələ gətirərək köndələn çənbər bağırsağa keçir. Ön və yan tərəfdə  peritonla ötülü olur. Qalxan çənbər bağırsaq yetkin şəxslərdə 15-18 smə-ə çatır.
Köndələn çəmbər  bağırsaq.  Bu bağırsaq qaraciyərin sağ payının altında qalxan çənbər bağırsaqdan başlayaraq, köndələn istiqamətdə sola gedərək dalağın aşağı ucu bərabərində çənbər bağırsağın sol əyriliyini əmələ gətirir və enən çənbər bağırsağa keçir. Bu çənbər bağırsağın ən uzun hissəsi olub, hər tərəfdən peritonla örtülü olur və özündə müsariqəsi vardır. Yetkin şəxslərdə köndələn çənbər bağırsağın uzunluğu 30-50 sm-ə bərabər olur, bəzən isə 70-80 sm olur. 
Enən çənbər bağırsaq. Bu bağırsaq köndələn çənbər bağırsağın davamı olaraq sol əyrilik nahiyəsindən onurğanın sol tərəfli  ilə aşağı enərək sol qalça çuxurunda "S"-ə bənzər çənbər bağırsağa keçir.
Enən çənbər bağırsağın uzunluğu yerkin şəxslərdə 13-15 sm-ə bərabərdir.
"S"-ə bənzər çənbər bağırsaq. Bu enən çənbər bağırsağın davamı olub, sol oma qalça oynağı bərabərində düz bağırsağa keçir. Yetkin şəxslərdə qalça  çuxurunda yerləşir, əsasən peritondaxili orqanlara aiddir. Yenidoğulmuşlarda bunun uzunluğu yetkin şəxslərindəkindən uzun olur, qıbrımları da artıq olur. 5 yaşında bunun uzunluğu kiçik çanaq girəcəyinə qədər uzanır. Belə ki, 1 yaşına qədər "S"-ə bənzər bağırsağın uzunluğu 20-28 sm-ə qədər olur. 5-10 yaşlarında 30-38 sm-ə qədər olur. Yaşlı adamlarda isə 50-60 sm-ə qədər uzanır. 
Düz bağırsaq. Düz bağırsaq "S"-ə bənzər bağırsağın ardı olub yoğun bağırsağın sonunu təşkil edir və sol-om qalça oynağı  bərabərliyində kiçik çanaqdan aralığa keçərək tanış adlanan dəliklə xaricə açılır. 
Kişilərdə düz bağırsaq sidik kisəsi və prostat vəzinin önündə, qadınlarda isə uşaqlıq yolunun arxasında yerləşir.
Quruluşuna görə düz  bağırsaq yoğun bağırsaqların digər hissələrindən fərqlənir. Belə ki, düz bağırsağın divarında yerləşən qişalar quruluş  xüsusiyyətlərinə görə də özünəməxsusdurlar. Selikli qişada 2-3 köndələn büküşlər olur, həmdə burada boylama büküşlər yerləşir və çoxluluq təşkil edirlər. Ancaq bağırsağın möhtəviyyatı dolanda bunlar hamarlaşırlar. Boylama bükeşləridə  vardır ki, bunlar sabit olub,daimi xarakter daşıyırlar. Boylama büküşlər anus sütunlarında adlanırlar ki,  bunların arasında boylama şırımlar yerləşir. Bunlara anus cibləri deyilir. Anus cibləri ilə anus dəliyi arasındakı sahədə babasil məntəqəsi yerləşir ki, bunlarda venoz kələflər deyilir. Bəzən bu kələflər genişlənərək düyünlər şəklində olur. 
Anus dəliyi xaricdən, anus büzücü eninəzolaqlı  iradı əzələlərdən əmələ gəlir və iradidir.
Uşaqlarda düz bağırsaq nisbətən uzundur, ətrafdakı orqanlarla zəif fiksasiya olunmuşdur, buna görə də güc düşdükdə o bayıra çıxır ki, buna bağırsağın enməsi deyilir. Anus dəliyi  büzdümdən 20 mm aralı olub, aşağıda yerləşir. Yetkin şəxslərdə düz bağırsağın uzunluğu 15-18 sm-ə, eni isə 3-5 sm-ə bərabər olur. 
Düz bağırsaq arteriyalarla və venoz damarlarla yaxşı təmin olunmuşdur. Eləcə də limfa düyünləridə bu sahələrdə çoxluq təşkil edir. Sinirlərlə də yaxşı təmin olunmuşdur.

